Útreikningur björgunarlauna

Björgunarlaun.

                  Ákvæðin um björgun gefur að finna í VIII. Kafla siglingalaga nr. 34/1985. Í lögunum er gerður greinarmunur á eiginlegri björgun t.d. þegar skip er strandað eða að brenna eða að öðru leyti í yfirvofandi hættu og hins vegar minni háttar björgun t.d. þegar skip er með bilaða vél eða hefur fengið veiðarfærin í skrúfuna og er ekki  í yfirvofandi hættu.

                  Forsenda þess að tilvikið falli undir hugtakið minni háttar björgun er þá sú, að skipið komst ekki af eigin rammleik til hafnar, en er ekki í yfirvofandi hættu, þ.e. veður og aðstæður þannig, að engin hætta er á að skipið reki á land eða hlekkist frekar á innan þess tíma, sem auðvelt er að fá hjálp. Forsenda þessa er þó sú, að bjargendur þurfi ekki að leggja sig í teljandi hættu.

                  Í gildi er samningur frá 16. september 1987 milli annars vegar Sambands íslenskra tryggingafélaga (áður Samsteypu ísl.fiskiskipatrygginga) og hins vegar L.Í.Ú., F.F.S.Í., S.S.Í. og Landhelgisgæslunnar um þóknanir fyrir minni háttar bjarganir, sem gildir aðeins fyrir skip, sem eru stærri en 100 rúmlestir.

Ákvörðun björgunarlauna.

Hið bjargaða skip og dráttarskipið stærra en 100 rúmlestir.

                  Samkvæmt samkomulaginu miðast þóknunin við eftirtalda liði; þegar bæði skipin eru 100 rúmlestir og stærri. Grunngjald, tonnagjald og tímagjald. Grunngjald breytist til samræmis við breytingar á húftryggingaverðmæti skipa, en tonnagjald og tímagjald breytast í hlutfalli við breytingar á lánskjaravísitölu. :Þessir liðir eru nú þannig miðað við 1. janúar 2002.

1. Grunngjaldið er fundið þannig, að deilt er með

Brúttórúmlestum viðkomandi skips, sem er bjargað,í

Húftryggingaverðmæti þess. Grunngjaldið er þó aldrei lægra en

Tiltekið lágmark og aldrei hærra en tiltekið hámark.

Lágmarkið er nú kr. 514.744.-en hámarkið kr. 1.111.447.-

(Ath. Unnið að endurskoðun þessara lágmarks og hámarks upphæða hér að ofan nýjar tölur væntanlegar fyrir 2003.)

2. Tonnagjaldið er kr. 1.750.- pr.tonn.

3. Tímagjaldið er nú kr. 34.999.- pr. klst. í lausakeyrslu, en kr.

52.498.- pr. klst. með skip í drætti.

                   Það athugast , að fjárhæðir skv. 2. og 3. tölulið hér að framan þ.e.tonnagjaldið og tímagjaldið, fylgja lánskjaravísitölu eins og hún er í hverjum mánuði. Grunnvísitalan er 1778 stig m.v. september 1987, er björgunarsamningurinn var gerður, en fyrir janúar 2002 er hún 4.334 stig. Geta menn reiknað sjálfir vísitöluhækkunina í hverjum mánuði fyrir sig. Grunngjaldið og hámark og lágmark reiknast á hinn bóginn í upphafi árs, en breytist verði almennar breytingar á vátryggingafjárhæðum fiskiskipa stærri en 100 rúmlestir.

                  Sé um meiri háttar björgun að ræða t.d. skip sökkva, að reka á land, brenna o.s.frv., gildir björgunarsamningurinn ekki, heldur verða menn að semja um björgunarlaun við viðkomandi tryggingafélag eða fara í dómsmál, ef allt þrýtur.

Hið bjargaða skip eða dráttarskipið 100 rúmlestir eða minna.

                  Björgunarsamningurinn gildir ekki fyrir skip, sem eru 100 rúmlestir og minni.

Svokallaður " Goðataxta", er sú gjaldskrá, sem farið hefur verið eftir, þegar annað hvort hið bjargaða skip eða dráttarskipið er 100 rúmlestir eða minna.

      Gjaldskráin vegna skipa 100 rúmlestir og minni er eftirfarandi:

                  Grunngjald                                                      Kr. 76.417.-

                  Fyrir hverja rúmlest 26-70 brl.                         "     1.352.-

                  Fyrir hverja rúmlest 71-100 brl.                       "     2.116.-

                  Að auki greiðist tímagjald fyrir þann tíma, sem aðstoðin tekur. Tímagjaldið er kr.19.357- á klst. fyrir báta að 26 brl., hvort heldur er í lausakeyrslu eða drætti. Fyrir báta 26 brl., og stærri greiðist kr. 19.357.- í lausakeyrslu og kr. 24.364.- fyrir báta í drætti.

                  Fjárhæðir samkvæmt gjaldskrá þessari skulu breytast mánaðarlega í samræmi við lánskjaravísitölu á hverjum tíma. Miðað er við 3990 stig, þ.e. vísitala janúar mánaðar 2001.

